
Buohkat geat 
leat vuollil 18 jagi, 
rehkenastojuvvojit 
mánnán.  

Mánáin lea 
vuoigatvuohta sin 
iežaset identitehttii 
- dokumeanttat mat 
čájehit geat sii leat, 
mas čuožžu sin namma, 
stáhtaborgárvuohta ja 
bearašdilli. Ii oktage oaččo 
váldit dien eret sis, muhto 
jus nu dáhpáhuvvá, galget 
eiseválddit veahkehit 
máná oažžut identitehtas 
ruovttoluotta jođánit.

Buot mánát 
ožžot leat fárus 
dahje álggahit 
joavkkuid dahje servviid, 
ja sii sáhttet deaivvadit 
earáiguin, go fal eai 
vahágahte eará olbmuid.

Buot mánát geat 
fárrejit eret iežaset 
riikkas eará riikii 
de go báhtareaddjit (go ii 
leat oadjebas dilli sidjiide 
sin ruovtturiikkas), galget 
oažžut veahki ja suodja-
lusa ja galget leat seam-
ma vuoigatvuođat de go 
mánáin geat leat riegádan 
dien riikkas.

Mánáid oahppu 
galgá veahkehit 
sin ahtanuššat 
sin persovnnalašvuođa, 
attáldagaid ja iešvuođaid 
ollislaččat. Oahppu galgá 
oahpahit mánáide sin vuoi-
gatvuođaid ja atnit árvvus 
earáid vuoigatvuođaid, 
kultuvrraid ja erohusaid. 
Oahppu galgá veahkehit 
mánáid eallit ráfálaččat ja 
suodjalit birrasa.

Mánáin lea 
vuoigatvuohta 
suodjaluvvot buot 
lágan geavahemiid vuostá 
vaikko eai leat namuhuv-
von earenoamážit 
dán konvenšuvnnas.

Mánáidvuoigatvuođat 
gusket buot mánáide 
beroškeahttá geat sii 
leat, gos sii orrot, makkár 
giela sii hállet, makkár osku sis 
lea, maid sii jurddašit, makkárat 
leat olggos oaidnit, makkár 
sohkabeallái gullet, leažžá go 
doaibmahehttejupmi, ležžet go 
riggát dahje geafit. Guoská maid 
beroškeahttá geat sin vánhe-
mat dahje bearrašat leat dahje 
makkár osku dahje bargu sin 
vánhemiin dahje bearrašiin lea. 
Ii oktage mánná galgga meannu-
duvvot eahpevuoiggalaččat, 
beroškeahttá mii leažžá sivva.

43 rájes 54 rádjái. Diet 
artihkkalat čilgejit movt 
eiseválddit, ON – maiddái 
ON mánáidlávdegoddi ja 
UNICEF – ja eará searvvit 
barget vai buot mánát 
galget oažžut ollašuvvat 
iežaset vuoigatvuođaid.

Mánáid ii galgga 
sirret eret vánhemi-
in earret dalle jus 
vánhemat eai áimmahuša 
sin doarvái bures - ovda-
mearkan jus nubbi vánhen 
skáidne dahje ii váldde 
vára ovtta mánás, dahje 
jus vánhemat eai oro ovt-
tas. Mánáin lea beroškea-
httá vuoigatvuohta doallat 
oktavuođa goappašat ván-
hemiiguin, earret dalle jus 
dat ii leat buorre mánnái.

Buot mánáin lea 
vuoigatvuohta 
priváhta eallimii. 
Láhka galgá suodjalit 
mánáid priváhta eallima, 
bearraša, ruovttu, gula-
hallama ja gáhttet šolžžain 
dahje fallehemiin.

Buot mánáin 
geain lea doaib-
mahehtte-jupmi, 
lea vuoigatvuohta beassat 
eallit dievaslaš ja buore-
mus lági mielde eallima. 
Eiseválddit galget jávkadit 
buot mii hehtte doaibma-
hehttejuvvon máná šaddat 
iešbirgejeaddjin ja 
doaibmat aktiivvalaččat 
servodagas.

Buot mánáin lea 
vuoigatvuohta 
geavahit su iežas 
giela, su kultuvrra ja oskku 
– vaikko diet livčče ge 
earáláganat go dan mat 
eanetlogus leat geat 
orrot riikkas.

Mánát geat siva-
hallojit rihkkon 
lágaid, eai galgga 
goddojuvvot, illas-
tuvvot, meannuduvvot isso-
rasat, dubmejuvvot eallina-
hkái giddagassii dahje leat 
giddagasas olles olbmuigu-
in. Giddagas galgá leat buot 
maŋemus čoavddus ja bistit 
nu oanehaččat go vejolaš. 
Mánát giddagasas galget 
oažžut juridihkalaš veahki ja 
vejolašvuođa doallat okta-
vuođa iežaset bearrašiiguin.

Go ollesolbmot 
mearridit juoidá, de 
galget álo jurddašit 
mii lea buoremus mánáide. 
Eiseválddit galget bearrái-
geahččat ahte mánát suod-
jaluvvojit ja ahte vánhemat 
dahje eará ollesolbmot 
áimmahuššet sin go lea 
dárbu dasa. Eiseválddit gal-
get bearráigeahččat ahte sii 
geat áimmahuššet mánáid, 
barget buori barggu.

Jus okta mánná 
orru eará riikkas 
go su vánhemat, 
galget eiseválddit diktit 
máná ja vánhemiid mát-
kkoštit, vai sáhttet doallat 
oktavuođa ja ovttastallat.

Buot mánáin lea 
vuoigatvuohta 
gullat dieđuid 
sihke interneahta, rádio, 
tv, áviissaid, girjjiid ja eará 
gálduid bokte. Ollesolb-
mot galget áimmahuššat 
ahte dieđut maid mánát 
ožžot, eai vahágahte sin. 
Eiseválddit galget ávžžuhit 
mediaid juohkit dieđuid ieš 
guđet gálduin, dakkár gillii 
maid buot mánát áddejit.

Mánáin lea 
vuoigatvuohta 
buoremus vejolaš 
dearvvašvuođa veahkkái, 
ráinnas juhkančáhcái, 
dearvvašlaš borramuššii 
ja ráinnas ja oadjebas 
birrasii gos orru. Buot 
ollesolbmot ja mánát 
galget oažžut dieđuid 
mainna lágiin sáhttet 
doalahit oadjebassan 
ja dearvvašin.

Buot mánáin lea 
vuoigatvuohta 
vuoiŋŋastit, 
astoáigái ja stoahkat 
ja leat fárus kultuvrralaš 
ja hutkás doaimmain.

Mánáin lea vuoi-
gatvuohta suod-
jaluvvot soađis ja 
riidduin. Ii oktage mánná 
vuollil 15 jagi sáhte leat 
mielde soahteveagas da-
hje leat fárus soahtamin.

Eiseválddit galget 
bargat buot maid 
sáhttet ahte mánát 
sin riikkas olahit buot 
vuoigatvuođaid mat leat 
dán konvenšuvnnas.

Eiseválddit gal-
get hehttet ahte 
mánát dolvojuv-
vojit lobihemiid eret riik-
kas – ovdamearkan nubbi 
vánhen veagal doalvu 
dahje veagal doallá olgo-
riikkas go nubbi vánhen ii 
leat dasa ovtta oaivilis.

Vánhemiin lea 
váldoovddas-
vástádus mánáid 
bajásšaddamii. 
Jus muhtin mánás eai leat 
vánhemat, de lea eará olle-
solbmuin ovddasvástádus. 
Sii gohčoduvvojit ‘válde-
guoddin’. Vánhemat ja 
ovdogoziheaddjit galget álo 
jurddašit mii lea buoremus 
mánnái. Eiseválddit galget 
veahkehit sin. Jus mánás 
leat goappašat vánhemat, 
galgaba goappašagat vásti-
dit máná bajásšaddamii. 

Buot mánáin geat 
eai oro ruovttus 
go dárbbašit ovd-
dasmorraša, suodjalusa 
dahje dearvvašvuođa-
veahki, lea vuoigatvuo-
hta oažžut dássedit árv-
voštallojuvvot ássanbáikki 
oaidnit ahte buot manná 
bures ja lea go dat ain 
buoremus báiki mánnái. 

Mánáin lea vuoi-
gatvuohta suod-
jaluvvot eret 
barggus mii lea váralaš 
dahje čuohcá oahpu vál-
dit, dearvvašvuhtii dahje 
ahtanuššamii. Jus mánát 
barget, de lea sis vuoigat-
vuohta leat oadjebasat ja 
oažžut vuoiggalaš bálkká.

Mánáin lea vuoi-
gatvuohta oažžut 
veahki jus leat 
skáidnašuvvan, hilgo-
juvvon, illastuvvon, me-
annuduvvon bahás dahje 
gillán soađis, vai ožžot fas 
ruovttoluotta dearvvaš-
vuođa ja árvvu.

Eiseválddit galget 
diktit bearrašiid ja 
báikkálaš servoda-
gaid bagadallat iežaset 
mánáid movt geavahit 
vuoigatvuođaid. Bagadal-
lan galgá čuovvut máná 
ovdáneami, ja mađi boar-
ráset mánná šaddá, dađi 
unnit bagadallama dárb-
bašit sii.

Mánáin lea ollásit 
vuoigatvuohta 
muitalit iežaset 
oaiviliid buot áššiin 
mat gusket sidjiide. 
Ollesolbmot galget 
guldalit ja váldit mánáid 
oaiviliid duođaš.

Eiseválddit gal-
get suodjalit vai 
mánát eai gillá 
veahkaválddálašvuođa, 
boasttugeavaheami ja fuo-
lahusváilli sin bealis geat 
bearráigehččet sin.

Eiseválddit galget 
addit ruđaid dahje 
eará doarjaga 
veahkehit mánáid 
geafes bearrašiin.

Eiseválddit galget 
suodjalit mánáid 
vai eai geavat, 
ráhkat, fievrrit dahje 
vuovdde narkotihka. 

Mánát geat siva-
hallojit rihkkon 
lága, sis lea vuoi-
gatvuohta oažžut veahki 
advokáhtas ja meannudu-
vvot vuoiggalaččat. Berrejit 
leat máŋga ortnega veah-
kehit dieid mánáid šaddat 
buori miellahttun servoda-
gas. Giddagas galgá leat 
maŋemus čoavddus.

Buot mánáin lea 
vuoigatvuohta eallit. 
Eiseválddit galget 
bearráigeahččat ahte 
mánát birgejit ja ovdánit 
buoremus lági mielde.

Mánáin lea ollásit 
vuoigatvuohta 
juogadit earáigu-
in dan maid sii ohppet, 
jurdagiid ja dovdduid, go 
háleštit, tevdnejit, čállet 
dahje eará láhkai, go fal 
eai earáid skáidne.

Buot mánáin ge-
aid bearrašat eai 
sáhte váldit vára 
sis, lea vuoigatvuohta ahte 
ollesolbmot, geat váldet 
vára mánás, atnet árvvus 
su oskku, kultuvrra, giela 
ja eará dilálašvuođaid 
máná eallimis.

Mánáin lea 
vuoigatvuoh-
ta borramuššii, 
biktasiidda ja oadjebas ás-
sanbáikái nu ahte sáhttet 
ahtanuššat buoremus lági 
mielde. Eiseválddit galget 
veahkehit bearrašiid ja 
mánáid geain ii leat 
várri dasa.

Eiseválddit galget 
suodjalit mánáid 
buot lágan 
seksuálalaš illasteamis 
ja boasttugeavaheamis, 
maiddái olbmuid 
vuostá geat bággejit 
seksa mánáiguin 
mávssu ovddas 
dahje geat govvejit 
seksualiserejuvvon 
govaid dahje 
filmmaid sis. 

Jus lágat ovtta 
riikkas suodjalit 
mánáid vuoigat-
vuođaid buorebut go dát 
konvenšuvdna, de galget 
dat lágat geavahuvvot.

Buot mánát galget 
registrerejuvvot go 
riegádit ja oažžut 
dakkár nama maid ei-
seválddit leat dohkkehan. 
Mánás galgá stáhtaborgár-
vuohta (gullat ovtta riikii). 
Go lea vejolaš, de galget 
mánát dovdat iežaset ván-
hemiid ja ahte vánhemat 
áimmahuššet sin.

Mánát ožžot 
jurddašit 
máid dáhttot, 
oaivvildit maid dáhttot 
ja oskut masa dáhttot, 
go fal ii gáržžit earáid 
vuoigatvuođaid. Vánhemat 
sáhttet bagadallat 
mánáid geavahit dán 
vuoigatvuođa. Mađi 
boarráset mánát šaddet, 
dađi unnit bagadallama 
dárbbašit sii.

Go mánát adop-
terejuvvojit, de 
lea deháleamos 
dahkat dan mii lea buore-
mus sidjiide. Jus muhtin 
máná ii sáhte áimmahuššat 
doarvái bures iežas riikkas 
– ovdamearkan orrut eará 
bearraša luhtte – de sáhttá 
son adopterejuvvot 
eará riikii. 

Buot mánáin lea 
vuoigatvuohta 
oažžut oahpu. 
Vuođđooahppu galgá leat 
nuvttá. Joatkkaoahppu 
ja alit oahppu berre leat 
vejolaš juohke mánnái. 
Mánáid berre ávžžuhit 
váldit nu alla oahpu go 
vejolaš. Stivrejupmi 
skuvllas galgá atnit árvvus 
mánáid vuoigatvuođaid, 
ja veahkaválddálašvuohta 
ii galgga goassege 
geavahuvvot.

Eiseválddit galget 
bearráigeahččat 
ahte mánát eai 
váldo gitta dahje vuvdo 
dahje váldo fárrui eará 
riikkaide dahje báikkiide 
gos geavahit sin.

Eiseválddit galget 
muitalit dán kon-
venšuvnna birra 
mánáide ja ollesolbmuide, 
vai buohkat dovdet 
mánáid vuoigatvuođaid.

ONA KONVENŠUVDNA MÁNÁID VUOIGATVUOĐAID BIRRA  
– MÁNÁID VERŠUVDNA (SÁMEGIELLA)
ONa konvenšuvdna mánáid vuoigatvuođaid birra – maiddái gohčoduvvon mánáidvuoigatvuohtan  
– lea dehálaš šiehtadus riikkaid gaskkas geat leat lohpidan suodjalit mánáid vuoigatvuođaid. 
Konvenšuvdna lea šiehtadus máŋggaid riikkaid ja álbmogiid gaskal.

Konvenšuvdna mánáid vuoigatvuođaid birra čilge geat leat mánát, makkár vuoigatvuođat sis leat,  
ja eiseválddiid ovddasvástádus. Buot vuoigatvuođat leat čadnon oktii, buohkat leat seammá  
dehálaččat ja ii mihkkege galgga váldot eret mánás

Dán čállosa doarju 
ON mánáidlávdegoddi

child rights connect


